
Umsögn um drög að frumvarpi til laga 
Breyting á ýmsum lagaákvæðum um skattaívilnanir vegna vistvænna ökutækja  
 
Við	leggjum	til	eftirfarandi	breytingar	á	drögunum	um	breytingar	á	lögum	um	virðisaukaskatt	nr.	50/1988:		

Eftirfarandi	breytingar	verði	á	ákvæði	til	bráðabirgða	XXIV	í	lögunum:	

a.	Í	stað	orðanna	„rafmagns-,	vetnis-	eða	tengiltvinnbifreiðar“	tvisvar	sinnum	í	1.	mgr.	kemur:	
rafmagns-,	metanóls-	eða	vetnisbifreiðar.	

b.	2.	mgr.	orðast	svo:	Tollstjóra	er	heimilt	við	tollafgreiðslu	að	fella	niður	virðisaukaskatt	af	
rafmagns-,	metanól-	eða	vetnisbifreið	að	hámarki	1.560.000.	

c.	1.	málsl.	3.	mgr.	orðast	svo:	Við	skattskylda	sölu	bifreiðar	er	skattaðila	heimilt	að	
undanþiggja	frá	skattskyldri	veltu	fjárhæð	að	hámarki	6.500.000	kr.	vegna	rafmagns-,	
metanóls-	eða	vetnisbifreiðar.“	

Rök fyrir þessum tillögum:  

Hér	á	landi	er	mögulegt	að	nýta	rafmagn	til	að	knýja	bifreið	á	tvennan	hátt:	með	því	að	hlaða	rafhlöðu	eða	
búa	til	eldsneyti	úr	vetni	sem	framleitt	er	með	rafgreiningu	vatns.	

Ef	vetniskosturinn	er	valinn,	er	hægt	að	nota	vetnið	beint	sem	eldsneyti,	eða	framleiða	úr	vetninu	fljótandi	
eldsneyti.	Því	fylgir	sá	ávinningur	að	fljótandi	eldsneyti	er	mun	hagkvæmari	orkuberi	og	ódýrara	í	
framleiðslu	og	dreifingu	í	strjálbýlu	landi	en	vetni.	Iðnverksmiðja	sem	byggð	er	á	íslenskri	tækni	til	að	
framleiða	metanól	úr	vetni	er	þegar	til	staðar	við	orkuverið	í	Svartsengi.		

Áhrif	þessara	þriggja	tegunda	bifreiða	á	spurn	eftir	og	notkun	hefðbundins	jarðefnaeldsneytis	er	sú	sama,	
þ.e.	í	stað	bíla	sem	knúnir	eru	bensín	eða	dísil,	koma	bílar	sem	knúnir	eru	innlendri	raforku	af	
endurnýjanlegum	uppruna	og	innflutningur	á	jarðefnaeldsneyti	dregst	saman.	Tilgangur	þess	að	bæta	
metanólbifreiðum	á	þennan	lista	er	að	gefa	almenningi	fleiri	valkosti	í	kaupum	á	nýorkubílum	og	að	jafna	
samkeppnisstöðu	þeirra	kosta	sem	standa	til	boða	innanlands	til	að	auka	nýtingu	rafmagns	í	samgöngum.	

Upprunalegu	ákvæðin	í	kafla	XXIV	voru	lögfest	með	gildistöku	laga	nr.	69/2012.	Þegar	ákvörðun	var	tekin	
um	að	framlengja	þessi	ákvæði	í	fjárlögum	2016,	sagði	fjármálaráðherra	í	greinargerð:	

“Tilgangur	ákvæðisins	er	að	styrkja	samkeppnishæfni	umræddra	ökutækja	gagnvart	hefðbundnum	
bensín-	og	dísilknúnum	ökutækjum	með	það	að	markmiði	að	efla	og	flýta	fyrir	orkuskiptum	í	
samgöngum.	Ljóst	er	að	sú	ívilnun	sem	felst	í	ákvæðinu	hefur	skipt	sköpum	þegar	kemur	að	
orkuskiptum	í	samgöngum."	(Leturbreyting	CRI)	

Við	teljum	með	því	að	bæta	við	metanólbílum	sem	valkosti	sem	flýtt	getur	fyrir	orkuskiptum,	getur	reynst	
hagfelldari	fyrir	almenning	og	byggður	er	á	nýtingu	innlends	hráefnis	og	orku,	séu	meiri	líkur	á	því	að	
markmið	í	orkuskiptum	náist.	Einnig	má	benda	á	það	að	í	frumvarpsdrögunum	eru	ákvæði	um	ívilnanir	fyrir	
hópbifreiðar	sem	leggja	metanólbifreiðir	að	jöfnu	við	bifreiðir	knúnar	rafmagni	eða	vetni.		

Kópavogi,	12.	Nóvember	2019,	fyrir	hönd	CRI	hf.		

